Тэма: Правапіс слоў з парнымі зычнымі ў канцы слова. 
Мэта: паказаць асаблівасць праверачнага слова; адпрацоўваць уменне правільна вымаўляць і запісываць словы, у якіх парныя зычныя знаходзяцца ў канцы слова; выхоўваць цікавасць і любоў да роднай мовы.
Форма правядзення: урок-суд.
Абсталяванне: карткі для індывідуальнай работы, карціна “Зіма”, касцюмы для пракурора, адваката, суддзі. 
Ход урока

Настаўнік. Сёння ў нас незвычайны ўрок – урок-суд. Якую арфаграму мы будзем судзіць, вы даведаецеся з хвілінкі-чыстапісання.

Паглядзіце на дошку. 

Звярніце ўвагу на злучэнні элементаў літар. Якія літары вы ўбачылі ў злучэннях? (п, а,р, н, ы, з, ы, ч, н, ы, г, у, к). Прачытайце і запішыце словы, якія схаваліся. (Парны зычны гук).

Пра што мы сёння будзем гаварыць? (Правапіс слоў з парнымі зычнымі ў канцы слова).

Прашу ўсіх устаць! Суд ідзе!

Аб’яўляю састаў суда:

пракурор - …

суддзя - …

адвакат - …

сакратар - …

падсудныя - …

Слова пракурору.

Пракурор. Колькі можна гаварыць пра правапіс парных зычных гукаў у канцы слоў? Я лічу, хопіць мучыць дзяцей! Хай як чуюць так і пішуць!

Адвакат. А я лічу, што правяраць парныя зычныя ў канцы слова патрэбна. Інакш мы ўсе будзем непісьменнымі.
Суддзя. Прашу выйсці сюды сведкаў (выклікае шэсць вучняў). На кнізе законаў (“Беларуская мова”) вучні даюць слова гаварыць праўду і толькі праўду.

Прашу атрымаць дакументы, азнаёміцца з іх зместам, выканаць заданні і здаць суду.

Прыкладныя заданні для дакументаў.

Закрэслі лішнюю літару.

Варыянт 1

Снег/х, грып/б, дзет/д, слуп/б, нож/ш.

Варыянт 2

Марос/з, луг/х, горат/д, год/т, гарбус/з.

Суддзя. Прашу сюды выйсці пакрыўджаных птушак.
Птушкі. Мы заўсёды пакрыўджаныя, нас пішуць няправільна.
Суддзя. Зараз будзем разбірацца. Скажыце мне, дзеці, як называюцца гэтыя птушкі?

Вучні. [ЧЫШ], [ГОЛУП].

Суддзя. Вось бачыце, вучні назвалі вас правільна.

Птушкі. Але пішуць нашыя назвы зусім па-іншаму.

Суддзя. Скажыце тады ясна, як патрэбна пісаць гэтыя словы? Дакажыце.

Папрашу ўсіх сесці і запісаць назвы гэтых птушак. Падкрэсліце літары, якія патрэбна праверыць.
Адвакат. А вось доказ яшчэ таго, што вучні знаюць і ўмеюць   правяраць парны зычны ў канцы слова. Аб гэтым гавораць здадзеныя дакументы (чытае прозвішчы вучняў, ацэньванне).
Суддзя. Я прапаную ўсім адправіцца ў завочнае падарожжа. Вось на гэтую карціну.

Вучань чытае верш.

Першы сне… , бялюткі сне…,

Колькі ён прысыпаў стрэ…,

І сцяжынак, і даро…,

На вароты нават лё…,

Двор старанна абяліў,
Наваколле асвятліў.

                                    В. Жуковіч

Настаўнік. Як можна назваць гэтую карціну? (“Зіма”).

Растлумачце правапіс прапушчаных літар у словах.    
Адвакат. Птушкі падарылі нам сказы. Але злая мяцеліца павымятала не толькі словы, але і літары. Запішыце сказы, ужываючы словы па сэнсе; абараніце парныя зычныя гукі. 
Люты, траскучы…
дож…

Белы, сыпучы…
маро…

Празрысты, гладкі…
сне…

Халодны, праліўны…
лё…

Суддзя. А зараз паслухаем падсудных.
Падсудныя. Абазначэнне на пісьме парнага зычнага гука ў канцы слова трэба правяраць. 

Для гэтага трэба змяніць слова так, каб пасля зычнага стаяў галосны: арэх – арэхі, нож – нажы.

  Мы прапануем вам заданне. Да слоў падбярыце і запішыце праверачныя словы. Падкрэсліце літары, напісанне якіх трэба праверыць.

Бераг –

Паравоз –

Пірог – 

Крот –

Ветразь-
Калектыўная праверка.

Адвакат. Я лічу, што доказаў дастаткова і прашу вызваліць маіх падсудных.

Пракурор. А я прашу ўскладніць заданне і правесці следчы эксперымент.

Дзеці атрымоўваюць карткі са словамі. 

Слуб, клуб, марос, сцяг, голуп, стрыш, нарот, мёд, гот, верас, нош, пілот, стог, хлеп, агарот.

Прачытайце. Выпраўце памылкі ў напісанні слоў.

Узаемаправерка.

Адвакат. Следчы эксперымент даказаў, што вучні ўмеюць правяраць словы з парнымі зычнымі ў канцы слова і могуць заручыцца за сябра.

Суддзя. Для вынясення канчатковага прыгавору прашу ўсіх ўстаць! Параіўшыся, мы прыйшлі да высновы:  парны гук апраўдаць і заўсёды яго правяраць. 

Адвакат. Дзякую ўсім, хто актыўна дапамагаў нам і абараняў парныя зычныя гукі. Спадзяюся, вы ўсе навучыцеся іх правяраць і граматна пісаць.                                                                                            
